
BOSNA I HERCEGOVINA

FEDERACIJA BOSNE I HERCEGOVINE

        VRHOVNI SUD 

FEDERACIJE BOSNE I HERCEGOVINE

Broj: 70 0 U 007420 20 Uvp
Sarajevo, 20.10.2022. godine


Vrhovni sud Federacije Bosne i Hercegovine u Sarajevu, u vijeću za upravne sporove sastavljenom od sudija Danilović Edine, kao predsjednika vijeća, Milosavljević-Jančić Nevenke i Kubat Jasminke kao članova vijeća, te Dizdar Vrabac Belme kao zapisničara, u upravnom sporu tužitelja H. S. iz P., ..., zastupanog po punomoćniku Dizdar Nerminu, advokatu iz Mostara, protiv akta broj: UP-I-03-41-ZKZ-5447/16 od 18.04.2019. godine, tuženog Federalnog ministarstva za pitanja boraca i invalida odbrambeno-oslobodilačkog rata Sarajevo, u upravnoj stvari kontrole zakonitosti korištenja prava iz oblasti boračko-invalidske zaštite, odlučujući o zahtjevu tužitelja za vanredno preispitivanje sudske odluke, podnesenom protiv presude Vrhovnog suda Federacije BiH broj: 70 0 U 007420 19 U od 23.07.2020. godine, na nejavnoj sjednici održanoj dana 20.10.2022. godine, donio je slijedeće
R J E Š E NJ E
Zahtjev za vanredno preispitivanje sudske odluke se odbacuje.
O b r a z l o ž e nj e

Presudom Vrhovnog suda Federacije Bosne i Hercegovine, broj: 70 0 U 007420 19 U od 23.07.2020. godine odbijena je tužba tužitelja podnesena protiv osporenog rješenja tuženog organa, broj i datum naveden u uvodu ovog rješenja, kojim je ukinuto konačno rješenje Službe društvenih djelatnosti i opće uprave Općine Prozor-Rama broj: 03/43-696/06 od 12.09.2006. godine i upravna stvar riješena tako da tužitelju prestaje svojstvo ratnog vojnog invalida zaključno sa 18.04.2019. godine.


Protiv navedene presude Vrhovnog suda Federacije Bosne i Hercegovine tužitelj je putem punomoćnika podnio zahtjev za vanredno preispitivanje sudske odluke, iz razloga navedenih u sadržaju istog, te predložio ovom sudu da uvaži zahtjev za vanredno preispitivanje navedene presude i presudu preinači na način da se tužba uvaži, ili da pobijanu presudu ukine i vrati istom sudu na ponovni postupak i odlučivanje.   


Sud je prethodno ispitao da li postoje procesno-pravni uslovi za podnošenje zahtjeva za vanredno preispitivanje sudske odluke i meritorno rješavanje, pa je našao da ne postoje iz slijedećih razloga:


Odredbama člana 41. Zakona o upravnim sporovima ("Službene novine Federacije Bosne i Hercegovine", broj 9/05) propisano je da protiv pravomoćne odluke kantonalnog suda donesene u upravnom sporu stranka može podnijeti zahtjev za vanredno preispitivanje sudske odluke Vrhovnom sudu Federacije (zbog povrede federalnog zakona ili drugog federalnog propisa ili zbog povrede pravila federalnog zakona o postupku koja je mogla biti od uticaja na rješenje stvari putem kantonalnog suda) ili kantonalnom sudu (zbog povrede kantonalnog zakona ili drugih kantonalnih propisa ili zbog povrede pravila federalnog zakona o postupku koja je mogla biti od uticaja na rješenje stvari), dok je odredbom člana 44. stav 1. istog zakona propisano da će nedozvoljen ili neblagovremen zahtjev iz člana 41. ovog zakona ili zahtjev koji je podnijelo neovlašteno lice, nadležni sud rješenjem odbaciti. 


Prema citiranim odredbama člana 41. Zakona o upravnim sporovima, jasno proizilazi da se zahtjev za vanredno preispitivanje sudske odluke može podnijeti samo protiv pravomoćne odluke kantonalnog suda donesene u upravnom sporu, dok mogućnost podnošenja zahtjeva za vanredno preispitivanje protiv odluke Vrhovnog suda Federacije Bosne i Hercegovine uopšte nije propisana. Radi toga se, u konkretnom slučaju, zahtjev za vanredno preispitivanje sudske odluke tužitelja, podnesen protiv presude Vrhovnog suda Federacije Bosne i Hercegovine broj: 70 0 U 007420 19 U od 23.07.2020. godine, ukazuje nedozvoljenim (nisu ispunjeni procesni uslovi za njegovo podnošenje propisani u članu 41. navedenog zakona).


S obzirom na navedene razloge ovaj sud je, primjenom odredbe člana 44. stav 1. Zakona o upravnim sporovima, odlučio  kao u izreci ovog rješenja.  

       Zapisničar






                           Predsjednik vijeća

Dizdar Vrabac Belma, s.r.




                          Danilović Edina, s.r.

